ՀԻՄՆԱՎՈՐՈՒՄ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 16-Ի N 2096-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	Իրավական ակտի ընդունման անհրաժեշտությունը

	[bookmark: _GoBack]Հայաստանի Հանրապետության կառավարության 16.12.2021 թ.-ի N 2096-Ա որոշումը (այսուհետ՝ որոշում) ըստ էության ամբողջությամբ կատարվել է, սակայն որոշ հանգամանքներով պայմանավորված անհրաժեշտություն է առաջացել փոփոխություններ և լրացումներ կատարել որոշման մեջ: Այսպես. 
· Որոշման N 1 հավելվածով նախատեսվել էր նախարարության ենթակայության «Աշխատանքի և սոցիալական հետազոտությունների ազգային ինստիտուտ» ՊՈԱԿ-ի հաշվեկշռում հաշվառված գույքից 27 անվանումով 80 միավոր գույք, որպես բնաիրային օգնություն տրամադրել նախարարության ենթակայության բնակչության սոցիալական պաշտպանության հաստատություն (երեխաների խնամքի և պաշտպանության գիշերօթիկ հաստատություն և մանկատուն) հանդիսացող ՊՈԱԿ-ների վերանվանման կամ վերակազմակերպման արդյունքում ընտանիք տեղափոխված երեխաների և սոցիալապես անապահով ընտանիքներին:
Գույքի բաշխման ընթացքում պարզվել է, որ հավելվածում նշված համակարգչային և հարակից տեխնիկայի գերակշիռ մասը վնասված է և ենթակա չէ շահագործման (մասնագիտական եզրակացությունը կցվում է), 3 հատ երկաթյա պահարան և 1 մոնիթոր ստանալու ցանկություն հայտնողներ չեն եղել, իսկ մնացած գույքը տրամադրվել է շահառուներին (ըստ շահառուների գույքի ստացականները կցվում են:)  
Վերոգրյալով պայմանավորված նախագծով առաջարկվում է որոշման N 1 հավելվածը շարադրել նոր խմբագրությամբ:   
· Որոշման N 2 հավելվածով նախատեսվել էր նախարարության ենթակայության ««Ձորակ» հոգեկան առողջության խնդիրներ ունեցող անձանց խնամքի կենտրոն» ՊՈԱԿ-ի (այսուհետ՝ «Ձորակ» կենտրոն) հաշվեկշռում հաշվառված գույքից 5 անվանումով 15 միավոր գույք, որպես բնաիրային օգնություն տրամադրել ընտանիք տեղափոխված երեխաների և սոցիալապես անապահով ընտանիքներին:
Որոշումը ուժի մեջ մտնելուց հետո անցած ժամանակահատվածում միայն երկու շահառուներ են ցանկություն հայտնել ստանալ 1 անվանում 4 միավոր գույք:
Վերոգրյալով պայմանավորված նախագծով առաջարկվում է որոշման N 2 հավելվածը շարադրել նոր խմբագրությամբ:   
· Որոշման N 16 հավելվածով նախատեսվել էր Կառավարության 31.10.2019 թ.-ի N 1507-Ն որոշման 3-րդ կետի համաձայն՝ «Դիլիջանի երեխաների խնամքի և պաշտպանության գիշերօթիկ հաստատություն», «Գյումրու երեխաների խնամքի և պաշտպանության N 1 գիշերօթիկ հաստատություն» և «Վանաձորի մանկատուն» ՊՈԱԿ-ների լուծարման արդյունքում նախարարությանն ամրացված գույքից 188 անվանումով 2975 միավոր գույք, որպես բնաիրային օգնություն տրամադրել ընտանիք տեղափոխված երեխաների և սոցիալապես անապահով ընտանիքներին:
Գույքի բաշխման ընթացքում պարզվել է, որ նախարարության ենթակայության «Վարդենիսի նյարդահոգեբանական տուն-ինտերնատ» ՊՈԱԿ-ում առաջացել է որոշակի գույքի կարիք, որը մասնակիորեն բավարարվել է որոշման N 16 հավելվածում նշված «Դիլիջանի երեխաների խնամքի և պաշտպանության գիշերօթիկ հաստատություն» ՊՈԱԿ-ի գույքից (հանձնման-ընդունման ակտը կցվում է):
Միաժամանակ, որոշման N 11 հավելվածով լուծարված «Դիլիջանի երեխաների խնամքի և պաշտպանության գիշերօթիկ հաստատություն» ՊՈԱԿ-ի գույքից որոշակի գույք ամրացվել է «Վարդենիսի նյարդահոգեբանական տուն-ինտերնատ» ՊՈԱԿ-ին, այսինքն որոշման N 16 հավելվածում նշված և տուն-ինտերնատին տրամադրված «Դիլիջանի երեխաների խնամքի և պաշտպանության գիշերօթիկ հաստատություն» ՊՈԱԿ-ի գույքը անհրաժեշտ է տեղափոխել որոշման N 11 հավելված, որը որոշման նախագծով ներկայացվել է նոր խմբագրությամբ:
Նման Ձևով, ««Ձորակ» հոգեկան առողջության խնդիրներ ունեցող անձանց խնամքի կենտրոն» ՊՈԱԿ-ում ևս առաջացել է որոշակի գույքի կարիք, որը ամբողջությամբ բավարարվել է որոշման N 16 հավելվածում նշված «Վանաձորի մանկատուն» ՊՈԱԿ-ի գույքից (հանձնման-ընդունման ակտը կցվում է):
Հարկ է նշել,  որ որոշման N 12 հավելվածով լուծարված «Վանաձորի մանկատուն» ՊՈԱԿ-ի գույքից որոշակի գույք ամրացվել է «Ձորակ» կենտրոնին, այսինքն որոշման N 16 հավելվածում նշված և «Ձորակ» կենտրոնին տրամադրված «Վանաձորի մանկատուն» ՊՈԱԿ-ի գույքը անհրաժեշտ է տեղափոխել որոշման N 12 հավելված, որը որոշման նախագծով ներկայացվել է նոր խմբագրությամբ:
Մյուս կողմից, շահառուները ցանկություն չեն հայտնել  ստանալու որոշման N 16 հավելվածում նշված՝ «Դիլիջանի երեխաների խնամքի և պաշտպանության գիշերօթիկ հաստատություն» ՊՈԱԿ-ի 3 անվանում գույք, իսկ նույն հավելվածում նշված «Գյումրու երեխաների խնամքի և պաշտպանության N 1 գիշերօթիկ հաստատություն» ՊՈԱԿ-ի գույքը ամբողջությամբ տրամադրվել է շահառուներին: Այսինքն, որոշման N 16 հավելվածը նույնպես ներկայացվել է նոր խմբագրությամբ:      

	Ընթացիկ իրավիճակը և խնդիրները

	1. Անհրաժեշտություն է առաջացել որոշման NN 1, 2, 11, 12 և 16 հավելվածները ներկայացնել նոր խմբագրությամբ:
2. Գույքերի հաստատված հանձնման-ընդունման ակտերը և որոշման որոշ հավելվածները իրար համապատասխանեցնելու նպատակով՝ 
· N 18 հավելվածի աղյուսակի «Գույքի անվանումը և մակնիշը» սյունակի 2-րդ տողում «154/1» թիվը անհրաժեշտ է փոխարինել «266/1» թվով,
· N 19 հավելվածի աղյուսակի «Հիմնական միջոց հանդիսացող գույք» բաժնի «Գույքի անվանումը և մակնիշը» սյունակի՝ 
ա. 6-րդ տողում «Աթոռ» բառը անհարաժեշտ է փոխարինել «Աթոռ աշակերտական» բառով,
բ. 9-րդ տողը անհրաժեշտ է լրացնել 318/1 թվով., 
գ. «Քանակը» սյունակի «Ընդամենը» տողը անհրաժեշտ է լրացնել «17» թվով.  
իսկ «Պաշարներ (այդ թվում՝ փոքրարժեք և արագամաշ առարկաներ)» բաժնի «Գույքի անվանումը և մակնիշը» սյունակի՝
դ. 2-րդ տողը անհրաժեշտ է լրացնել «5 կգ 051015» թվերով.
ե.  3-րդ տողը անհրաժեշտ է լրացնել «2 կգ 051015» թվերով.  
զ. 5-րդ տողը անհրաժեշտ է լրացնել «210618» թվով.
 է.  9-րդ տողը անհրաժեշտ է լրացնել «011118» թվով.
 ը. 10-րդ տողը անհրաժեշտ է լրացնել «100518» թվով.
 ի. 14-րդ տողը անհրաժեշտ է լրացնել «ՄՆ» բառով.
 թ. «Քանակը» սյունակի «Ընդամենը» տողը անհրաժեշտ է լրացնել «35» թվով.  
 ժ. հավելվածի «Քանակը» սյունակի «Ընդհանուրը» տողը անհրաժեշտ է լրացնել «52» թվով.
· որոշման N 20 հավելվածի աղյուսակի «Հիմնական միջոց հանդիսացող գույք» բաժնի՝ «Գույքի անվանումը և մակնիշը» սյունակի՝ 
ա. 6-րդ տողը անհրաժեշտ է լրացնել «542/1» թվով.
բ. 7-րդ տողը անհրաժեշտ է լրացնել «աշակերտական» բառով.
գ. «Քանակը» սյունակի «Ընդամենը» տողը անհրաժեշտ է լրացնել «13» թվով.
դ. «Պաշարներ (այդ թվում՝ փոքրարժեք և արագամաշ առարկաներ)» բաժնի . «Քանակը» սյունակի «Ընդամենը» տողը անհրաժեշտ է լրացնել «31» թվով. 
ե. հավելվածի «Քանակը» սյունակի «Ընդհանուրը» տողը անհրաժեշտ է լրացնել «44» թվով.
· որոշման N 21 հավելվածի աղյուսակի «Հիմնական միջոց հանդիսացող գույք» բաժնի՝ «Գույքի անվանումը և մակնիշը» սյունակի՝
ա. 5-րդ տողը անհրաժեշտ է լրացնել «աշակերտական» բառով.
բ.  «Քանակը» սյունակի «Ընդամենը» տողը անհրաժեշտ է լրացնել «14» թվով.
գ. «Պաշարներ (այդ թվում՝ փոքրարժեք և արագամաշ առարկաներ)» բաժնի «Քանակը» սյունակի «Ընդամենը» տողը անհրաժեշտ է լրացնել «38» թվով. 
դ. հավելվածի «Քանակը» սյունակի «Ընդհանուրը» տողը անհրաժեշտ է լրացնել «52» թվով.
·  որոշման N 22 հավելվածի աղյուսակի «Հիմնական միջոց հանդիսացող գույք» բաժնի՝ «Գույքի անվանումը և մակնիշը» սյունակի՝
ա. 4-րդ տողը անհրաժեշտ է լրացնել «աշակերտական» բառով.
բ.  «Քանակը» սյունակի «Ընդամենը» տողը անհրաժեշտ է լրացնել «17» թվով.,
իսկ «Պաշարներ (այդ թվում՝ փոքրարժեք և արագամաշ առարկաներ)» բաժնի «Գույքի անվանումը և մակնիշը» սյունակի՝
գ. 13-րդ տողը անհրաժեշտ է լրացնել (գրաֆին) 050417 բառով և թվով.
դ. «Քանակը» սյունակի «Ընդամենը» տողը անհրաժեշտ է լրացնել «38» թվով. 
դ. հավելվածի «Քանակը» սյունակի «Ընդհանուրը» տողը անհրաժեշտ է լրացնել «55» թվով.
1) որոշման N 31 հավելվածի աղյուսակի «Հիմնական միջոց հանդիսացող գույք» բաժնի «Գույքի անվանումը և մակնիշը» սյունակի 8-րդ տողում «LG Flatron» բառերը փոխարինել «Viewsonic 24 LCD» բառերով.  
2) որոշման N 34 հավելվածի աղյուսակի «Հիմնական միջոց հանդիսացող գույք» բաժնի «Գույքի անվանումը և մակնիշը» սյունակի՝ 
ա. «Համակարգչային և հարակից տեխնիկա» բաժնի՝ 15-րդ տողում «Dell-177» բառը փոխարինել «Dell-370» բառով., 
իսկ «Գրասենյակային կահույք» բաժնի՝ 
բ. 17-րդ տողում «Բազկաթոռ աթոռ (Բազկաթոռ` կոշտ)» բառերը փոխարինել «Բազկաթոռ պտտվող» բառերով.
գ. 18-րդ տողում «Աթոռ-12000 (Աթոռ` կիսափափուկ)» բառերը փոխարինել «Աթոռ տեսակ 12000» բառերով.   
3) որոշման N 35 հավելվածի աղյուսակի «Հայաստանի Հանրապետության Շիրակի մարզպետարան» բաժնի՝
ա. «1. Մարզպետարանի աշխատակազմի նախկին Ախուրյանի սոցիալական աջակցության տարածքային գործակալությանը նախարարության կողմից տրամադրված գույք» մասի «Ընդամենը» տողի՝ «Քանակը» սյունակի «2» թիվը փոխարինել «3» թվով,  «Սկզբնական արժեքը» սյունակի «63,672.0» թիվը փոխարինել «211,698.0» թվով.
բ. «Ընդհանուրը» տողի՝ «Քանակը» սյունակի «19» թիվը փոխարինել «20» թվով,  «Սկզբնական արժեքը» սյունակի «1,288,438.0» թիվը փոխարինել «1,436,464.0» թվով.
գ. հավելվածի «Ամբողջը» տողի՝ «Քանակը» սյունակի «154» թիվը փոխարինել «155» թվով,  «Սկզբնական արժեքը» սյունակի «10,510,919.0» թիվը փոխարինել «10,658,945.0» թվով:

	Կարգավորման նպատակը և բնույթը

	      Նախագծի նպատակը՝ նախարարության հաշվեկշռում հաշվառված և այլ մարմիններին ու կազմակերպություններին տրամադրված գույքի, համակարգի կազմակերպությունների լուծարման արդյունքում նախարարությանը ամրացված գույքի օրենսդրությամբ սահմանված կարգով իրացումն է: 
 Նախագծով նախատեսվել է համապատասխան փոփոխություններ և լրացումներ կատարել որոշման մեջ:

	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	Կապ չունի:

	 Նախագծի մշակման գործընթացում  ներգրավված  ինստիտուտները և անձինք

	      Նախագիծը մշակվել է նախարարության համապատասխան ստորաբաժանումների մասնագետների կողմից:  

	 Ակնկալվող արդյունքը

	      Իրավական ակտի ընդունման արդյունքում կապահովվի՝
- պետական սեփականություն հանդիսացող գույքի նպատակային և արդյունավետ օգտագործումը:



Որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
Նախագիծը նախարարության e_draft ինտերնետային կայքում տեղադրելու անհրաժեշտություն չկա:
